6 дәріс. Басқарушылық шешімдерді қабылдау
1. Шешім түсінігінің мәні

2. Шешімдерді жіктеу.

3. Шешімдерді құрастыру және қабылдау технологиясы

Шешім қабылдау ақпарат алмасу сияқты кез келген басқару қызметінің құрамдас  бөлігі. Шешім қабылдау қажеттілігі басқарушының алға қойған мақсатының қалыптасуы мен сол мақсатқа жетудегі іс қимылын түгелдей қамтиды. Шешім дегеніміз-бұл баламаны немесе  альтернативті  таңдау. Альтернатив дегеніміз- мүмкін болған екі ұйғарымның біреуін ғана таңдауға мәжбүр етеді.  
Әрбір адам маңыздылығы бойынша әртүрлі шешімдер қабылдайды. Олардың біреуі аса маңызды емес – мысалы, қала бойынша жүру кезінде көлікті таңдау. Басқалары едәуір маңызды – мысалы, болашақ мамандықты таңдау. Бірақ екі жағдайда да қабылданатын шешімнің садары берілген шешімді қабылдаған тұлғаға тікелей ғана қатысты. 

Таңдау нәтижесі ретінде шешім әдетте жазбаша немесе ауызша түрде бекітіледі және қойылған мақсатқа жету бойынша әрекеттер жоспарынан (бағдарламасынан) тұрады.

Шешім адамның күш-жігерінің көрінісі және ойлау қызметінің бір түрі болып табылады. Оны келесі белгілер сипаттайды:

- көптеген баламалы нұсқалардан таңдау мүмкіндігі: егер баламалар болмаса, онда таңдау жоқ, демек шешім де жоқ;

- мақсаттың болуы: мақсатсыз таңдау шешім ретінде қарастырылмайды;

- шешім таңдаған кезде шешім қабылдайтын тұлғаның жігерлі әрекетінің қажеттігі, себебі шешім қабылдайтын тұлға шешімді уәждер мен пікірлер күресі арқылы қалыптастырады. 
Жеке өмірдегі шешім қабылдауға қарағанда басқарудағы шешім қабылдау өте қатал процес. Адамдардың шешім қабылдау қабілеті де бірте — бірте тәжірибе жүзінде дамуда. Маңызды шешімдерді қабылдаудығы жауапкершілік басшылығы ауыртпалық әкеледі. Сондықтан басшылар  ойланып қарастырылмаған маңызды  шешімдерді қабылдай алмайды. 

Басқару қызметі процесінде шешім қабылдау ең қиын мәселе. Шешім қабылдау басқару процесінің міндетті, қажетті бөлігі. Басшының кез келген әрекеті іс жүзінде белгілі бір шешім қабылдаудан басталады

Кәсіпорынның және ондағы бөлімшелер қызметінің нәтижесі басшының дер кезінде шешімді дұрыс қабылдау қабілетіне, әрі оны жүзеге асыра білуіне, ал оның жеделдігі мен дұрыстығы басшының тәжірибесі мен біліміне байланысты. Егер ол өндірісті, технологияны және адамдарды жақсы білетін болса, жұмыс тәжірибесі мол болса, онда оған шешім қабылдау қиынға түспейді.

Қабылданған шешім бүкіл ұжымның экономикалық және әлеуметтік нәтижелеріне, әрбір жұмыскерге қолайлы немесе қолайсыз әсер етуі мүмкін. Сондықтанда шешім қабылдаған адам өзіне үлкен жауапкершілік жүктейді. Басқарушылық (ұйымдық) шешімдерді не ерекшелендіреді?

 - мақсаттар. Басқару субъектісі (топ немесе индивид болса да) өз қажеттіліктерінен емес, нақты ұйымның проблемаларын шешу мақсатымен шешім қабылдайды.

- салдарлар. Индивидтің жеке таңдауы оның өз өмірнде білінеді және оған жақын біршама адамдарына әсер етуі мүмкін. Менеджер, әсіресе жоғары рангтегі, әрекеттер бағытын өзіне ғана емес, сонымен қатар ұйым және оның қызметкерлері үшін де таңдайды және оның шешімдері көптеген адамдар өміріне едәуір әсер етуі мүмкін. Егер ұйым үлкен және ықпалды болса, оның басшыларының шешімдері бүкіл аймақтардың әлеуметтік-экономикалық жағдайына маңызды әсер етуі мүмкін. Мысалы, компанияның рентабельді емес кәсіпорынын жабу шешімі жұмыссыздық деңгейін едәуір жоғарлатуы мүмкін.

- еңбек бөлінісі. Егер адам жеке өмірінде шешім қабылдағанда әдетте оны өзі орындаса, онда ұйымда белгілі еңбек бөлінісі бар: қызметкерлерінің біреулері (менеджерлер) пайда болған проблемаларды шешумен және шешімдер қабылдаумен айналысады, ал басқалары (атқарушылар) – қабылданған шешімдерді іске асырумен айналысады.

- кәсіпқойлық. Жеке өмірде әрбір адам өз парасаты мен тәжірибесі арқасында шешімді дербес қабылдайды. Ұйымды басқаруда шешімдерді қабылдау – кәсіби дайындықты талап ететін анағұрлым аса күрделі, жауапты және формализацияланған процесс. Ұйымның әрбір қызметкері емес, тек белгілі кәсіби білімдер мен дағдыларға ие қызметкер ғана белгілі шешімдерді дербес қабылдау өкілеттігіне ие.

Шешім- қажетті бір шараға келтіретін адамның ойлау ісінің нәтижесі.

Басқару шешімі – альтерниваны таңдау. 

Басқару шешімін жіктеу теорияның және тәжірибенің тұрғынан аса маңызды. Басқару шешімін келесідей жіктеуге болады:

Функционалдық мазмұны бойынша: техникалық, экономикалық, әлеуметтік және т.б. 

Жүзеге асыру мерзімі бойынша стратегиялық ағымдағы және оперативтік

Алғашқы ақпараттың сипатына байланысты анықталған жағдайда қабылданған шешімдер (рынокта жағдай тұрақты, ақпарат жеткілікті) және анықталмаған жағдайда қабылданатын шешімдер (рынокта жағдай тұрақты, ақпарат жеткіліксіз) болып бөлінеді.

Шешімдер жасауды ұйымдастыру жолы бойынша: жеке-дара, алқалық, ұжымдық

Мәселенің құрылымдану дәрежесіне байланысты: жақсы құрылымдалған және құрылымдалмаған мәселе бойынша шешімдер

Басқару шешіміне қойылатын талаптар:

1) басқару шешімінің негізделуі

2) шешімнің мақсаттылығы

3) шешімнің қайшылықсыздығы

4) шешімнің өкілеттілігі

5) шешімнің анық, ашық және түсінікті болуы керек

6) басқару шешімі үнемді және тиімді болуы керек

Шешім қабылдаудағы тәсілдер:

- Интуицияға негізделген тәсіл

- Пікірге негізделген тәсіл

- Ұтымды (рационалды) тәсіл

Ұтымды басқару шешiмiн қабылдау процесi.

a.  Проблеманы диагностикалау

b.  Критерийлер мен шектеулерді анықтау

c.  Барлық мүмкін баламаларды зерттеу

d.  Баламаларды бағалау

e.  Баламаны таңдау

Тақырып бойынша сұрақтар:

1. Басқару шешімінің түсінігі

2. Басқару шешімінің түрлері

3.Шешім қабылдау процесі 

4.Шешім қабылдау әдістері

